ՏԵՂԵԿԱՆՔ- ՀԻՄՆԱՎՈՐՈՒՄ
«Հայաստանի Հանրապետության 2022 թվականի պետական բյուջեում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն  որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի ընդունման անհրաժեշտության

1. Իրավական ակտի անհրաժեշտությունը

[bookmark: _Hlk118281140]«Հայաստանի Հանրապետության  2022 թվականի պետական բյուջեում վերաբաշխում և Հայաստանի Հանրապետության  կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման անհրաժեշտությունը  պայմանավորված է Հեռուստատեսության և ռադիոյի հանձնաժողովում Mulberry ծրագրի ներդրման նպատակով համապատասխան համակարգչային տեխնիկայի ձեռքբերմամբ: Mulberry ծրագրի ներդրմամբ իրականացվելու է  Հանձնաժողովի ներքին և արտաքին փաստաթղթաշրջանառությունը, ինչը հրատապ է և անհրաժեշտ Հանձնաժողովի գործունեության բնականոն և առավել արդյունավետ  աշխատանքներն ապահովելու համար։ 
2. Ընթացիկ իրավիճակը և խնդիրները
     Հանձնաժողովի ներքին և արտաքին փաստաթղթաշրջանառությունը իրականացվելու է Mulberry ծրագրով, որի տեղադրման համար անհրաժեշտ հզորությամբ և տեխնիկական պարամետրերով համակարգչային տեխնիկա չունենք և այն կարող ենք ձեռք բերել այս պահին միայն կառավարության որոշմամբ: Նշված տեխնիկան ձեռք բերելու համար 2022 թվականին  բյուջեով Հանձնաժողովին հատկացված գումարների մի միջոցառման համապատասխան հոդվածից տեղափոխելով մյուս միջոցառման համապատասխան հոդված, և լրացուցիչ գումար ՀՀ կառավարության պահուստային ֆոնդից չենք ակնկալում:

3. Կարգավորման նպատակը և բնույթը

     Կարգավորման նպատակն է ՀՀ պետական բյուջեի միջոցներից Հանձնաժողովում Mulberry համակարգի ներդրման համար անհրաժեշտ համակարգչային տեխնիկայի ձեռք բերումը:
[bookmark: _Hlk69999453]Նախագծով առաջարկվում է  Հանձնաժողովի 1007  «Տեսալսողական մեդիայի ոլորտի կանոնակարգում» ծրագրի «11001» «Տեսալսողական մեդիայի ոլորտի կանոնակարգման ծառայություններ» միջոցառման «Այլ ծախսեր հոդվածը պակասեցնել 1322.1.հազ.դրամով և ավելացնել «31001» «Հեռուստատեսության և ռադիոյի հանձնաժողովի տեխնիկական հագեցվածության բարելավում» միջոցառման «Վարչական սարքավորումներ» հոդվածը՝ 1322.1հազ. դրամ գումարով: 
Նախագծի հավելված 7-ում նշված ապրանքները ձեռք կբերվեն «Գնումների մասին» ՀՀ օրենքի 18-րդ հոդվածի    3-րդ մասի և 23-րդ հոդվածի 1-ին մասի 4-րդ կետի, ինչպես նաև ՀՀ կառավարության 04.05.2017թ. 526-Ն որոշմամբ հաստատված կարգի 23-րդ կետի 1-ին ենթակետի և ՀՀ կառավարության 18.05.2017թ. 534-Ն որոշման 2-րդ հավելվածով հաստատված ցուցակի համաձայն:

4. Նախագծի մշակման գործընթացում ներգրավված ինստիտուտները և անձինք

Որոշման նախագիծը մշակվել է Հեռուստատեսության և ռադիոյի հանձնաժողովի կողմից:

5. Ակնկալվող արդյունքը

Որոշման ընդունմամբ ձեռք կբերվի ժամանակակից համակարգչային տեխնիկա՝ Mulberry ծրագրի ներդրման նպատակով, ինչի արդյունքում Հեռուստատեսության և ռադիոյի հանձնաժողովը ՀՀ Սահմանադրությամբ և օրենքներով կկարողանա լիարժեք կատարել իր գործառույթները:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
[bookmark: _GoBack] Որոշման նախագիծը չի բխում  որևէ ռազմավարական փաստաթղթից :

